
 Zamonaviy oliy ta’lim tizimi bo‘lajak o‘qituvchilardan nafaqat kasbiy bilim va 

ko‘nikmalarga ega bo‘lishni, balki ularni integratsiya qila olish, muloqotda samimiylik va 

uyg‘unlikni namoyon etish kabi shaxsiy kompetensiyalarni ham talab etadi. Bu jihatdan 

“kongruentlik kompetensiyasi” tushunchasi muhim ahamiyat kasb etadi. U shaxsning o‘z 

qadriyatlari, qarashlari va xatti-harakatlari o‘rtasida uyg‘unlikni ta’minlash qobiliyatini 

anglatadi. 

Integrativ yondashuv esa ta’lim jarayonida turli fanlar, nazariy konsepsiyalar va 

pedagogik texnologiyalarni uyg‘unlashtirish orqali shaxsiy va kasbiy rivojlanishni 

ta’minlaydi. Demak, kongruentlik kompetensiyasini rivojlantirishda integrativ 

yondashuvni qo‘llash ilmiy-nazariy asoslarni chuqur o‘rganishni taqozo etadi. 

Integrativ yondashuv ta’lim jarayonida fanlararo bog‘liqlikni kuchaytirish, o‘quvchi 

yoki talabani yaxlit shaxs sifatida shakllantirishni nazarda tutadi. Pedagogika 

nazariyasida integratsiya nafaqat bilimlarni uyg‘unlashtirish, balki shaxsning ijtimoiy, 

madaniy va psixologik jihatlarini ham qamrab oluvchi keng tushuncha hisoblanadi.  

Masalan, pedagogika, psixologiya va metodika fanlarining integratsiyasi bo‘lajak 

o‘qituvchilarda shaxsiy sifatlar bilan bir qatorda kommunikativ, reflektiv va axloqiy 

kompetensiyalarni rivojlantirish imkonini beradi. Bu esa kongruentlik 

kompetensiyasining shakllanishiga zamin yaratadi. 

Kongruentlik kompetensiyasining nazariy mohiyatiga qaraydigan bo‘lsak, uning 

nazariy asoslari uzoq davrga borib taqaladi. “Kongruentlik” atamasi dastlab 

psixologiyada (K. Rojers) qo‘llanilgan bo‘lib, shaxsning ichki kechinmalari, qadriyatlari 

va tashqi xatti-harakatlari o‘rtasidagi uyg‘unlikni bildiradi. Pedagogik kontekstdagi 

kongruentlik kompetensiyasi esa bo‘lajak o‘qituvchining: 

• bilimlari (nazariy tayyorgarlik), 

• ko‘nikmalari (pedagogik faoliyatni tashkil etish), 

• munosabatlari (samimiylik, izchillik), 

• refleksiyasi (o‘z faoliyatini baholash va to‘g‘rilash) kabi tarkibiy qismlardan 

iboratdir. 

Bu kompetensiya o‘qituvchi faoliyatining samaradorligini oshiradi, talaba 

bilan muloqotda ishonchli muhitni shakllantiradi. 

Integrativ yondashuv orqali kongruentlik kompetensiyasini rivojlantirish 

mexanizmlari quyidagilardan iborat(1-rasm): 

 
1-rasm. Integrativ yondashuv orqali kongruentlik kompetensiyasini 

rivojlantirish. 

Integrativ yondashuv ta’lim jarayonida nafaqat bilimlarni uyg‘unlashtirish, balki 

shaxsiy kompetensiyalarni, jumladan kongruentlik kompetensiyasini shakllantirishda 

ham muhim ahamiyat kasb etadi. 

Kongruentlikning tarkibiy qismlari sifatida bilim, ko‘nikma, refleksiya, munosabat 

kabilar tushuniladi. (2-rasm) 

 

2-rasm. 

Kongruentlikning 

tarkibiy qismlari  

Xulosalar: 

1. Kongruentlik kompetensiyasi – bo‘lajak o‘qituvchi shaxsining ichki va tashqi 

uyg‘unligini ta’minlovchi asosiy kompetensiyalardan biridir. 

c) Talaba-o‘qituvchi hamkorligi orqali:

O‘qituvchi shaxsiy namunasi orqali samimiylikni 
ko‘rsatishi;

Talabalar bilan individual ishlashda ularning 
qiziqishlarini inobatga olish;

Guruhiy loyihalarda hamkorlik va mas’uliyatni 
shakllantirish.

b) Innovatsion texnologiyalar orqali:

Treninglar: talabalar o‘z fikrlarini ochiq ifodalash, o‘zaro 
bahs-munozara olib borish jarayonida kongruentlikni 

rivojlantiradilar.

Reflektiv mashg‘ulotlar: darsdan so‘ng talabalar o‘z 
faoliyatini baholash va his-tuyg‘ularini tahlil qilish orqali 

shaxsiy uyg‘unlikni anglaydilar.

Interfaol usullar: roliklar, rol o‘yinlari, keys-stadiylar 
yordamida kongruentlik kompetensiyasining amaliy 

shakllanishiga erishiladi.

a) Fanlararo integratsiya orqali:

Pedagogika va psixologiya fanlarini uyg‘un holda 
o‘qitish;

Shaxsiy rivojlanishga oid topshiriqlarni metodika bilan 
birlashtirish;

Muloqot va nutq madaniyatini boshqa fanlar bilan 
integratsiya qilish.

2. Integrativ yondashuv orqali bu kompetensiyani rivojlantirish n azariy 

jihatdan asoslangan va amaliy mexanizmlarga ega. 

3. Innovatsion pedagogik texnologiyalar kongruentlikni rivojlantirishning samarali 

vositalaridan biridir. 

Takliflar: 

• Oliy ta’lim muassasalarida integrativ dars modullarini joriy etish;  

• Kongruentlik kompetensiyasini baholash mezonlarini ishlab chiqish; 

• Trening va reflektiv mashg‘ulotlarni muntazam o‘quv jarayoniga kiritish. 

•  

